
Gipuzkoako eraikinen birgaitzearen erronkari erantzuteko,
profesionalen arteko elkarlana indartu nahi du ADIk

Elkargo profesionalek eta Ascongik antolatutako jardunaldiak finka
administratzaileen, arkitektoen, arkitekto teknikoen eta eraikuntza-enpresen
arteko koordinazioan jarri du fokua, birgaitzearen egungo erronkari aurre egiteko.

Donostia, 2026ko maiatzaren 15a. Gaur goizean, Donostiako Hotel Catalonian, etxebizitzen
eta eraikinen birgaitzearen profesionalizazioari buruzko jardunaldia antolatu du ADIk. 9:00etatik
11:00etara luzatu den topaketa Euskal Herriko Arkitektoen Elkargoak, Gipuzkoako
Aparejadore eta Arkitekto Teknikoen Elkargo Ofizialak, Gipuzkoako Finken
Administratzaileen Elkargoak eta Ascongik antolatu dute, hau da, ADI plataforma osatzen
duten 4 erakundeek, eta erakundeetako ordezkariak, elkargo profesionalak eta sektoreko
enpresak bildu ditu.

Jardunaldian parte hartu dute Juan Carlos Abascalek, Eusko Jaurlaritzako Lurralde Plangintza
eta Hiri Agendako sailburuordeak, eta Jon Insaustik, Donostiako alkateak. Haien parte-hartzeak
agerian utzi du birgaitzeak egun duen dimentsio publikoa, eraikin parkearen hobekuntzan,
energia-eraginkortasunean, hiri-ingurunearen kalitatean, eta bizilagun-komunitateen
bizi-kalitatearen hobekuntzan jarduera estrategikoa baita.

Eraldatzen ari den sektorea

Birgaitzeari lotutako jarduerek nabarmen gora egin duten unean antolatu da topaketa. Eta
egoera hori hainbat faktoreren ondorioa da: eraikinen ikuskapen teknikoen derrigortasuna,
energia-eraginkortasuna hobetzeko premia eta ITEen olatu berri baten aurreikuspena.
Testuinguru horrek segurtasun teknikoa, enpresa-sendotasuna eta bermeak eskaintzeko gai
diren profesionalen erantzun koordinatua eskatzen du.

ADIk nabarmendu duenez, birgaitzea ez da eraikitzea soilik, diagnostikoa, plangintza, laguntza
administratiboa, zuzendaritza teknikoa, gauzatze espezializatua eta jarraipena behar dituen
prozesu konplexua baizik. Horregatik, plataformaren arabera, esku-hartze baten kalitatea, hein
handi batean, agente bakoitzak bere eskumen-esparrutik jardutean eta parte hartzen duten
profilen arteko koordinazioan oinarritzen da.



ADI Gipuzkoako Finken Administratzaileen Elkargoak, Euskal Herriko Arkitektoen Elkargoak,
Gipuzkoako Aparejadore eta Arkitekto Teknikoen Elkargo Ofizialak eta Ascongik osatzen dute.
Plataforma eraikuntzaren eta, bereziki, etxebizitzen eta eraikinen birgaitzearen inguruan, lan
egiten duten erakundeen arteko lankidetza-esparru gisa sortu zen. Aurretik harremana bazuten
ere, eta lankidetzan aritzen baziren ere, 2018an egonkortu zuten lotura hori, ADI Plataforma
izenarekin.

ADIren ibilbidea

Sortu zenetik, ADIk helburu argia izan du: birgaitze prozesuei argitasuna eta irizpide
profesionala ematea. Bide horretan, hainbat tresna garatu ditu, hala nola ADI Gida, 2020an
Donostiako Udalaren hastapeneko babesarekin argitaratu zena, eta rehabilitatucasa.eus
webgunea, 2022an martxan jarri zena, Next Generation funtsen testuinguruan.

Bi ekimen horiek herritarrei eta etxejabeen komunitateei informazio erabilgarria hurbiltzeko balio
izan dute: birgaitze batean parte hartzen duten eragileak zein diren, zer laguntza dauden eta
halako prozesuei bermeekin heltzeko oinarrizko irizpideak zeintzuk diren. Gaurko jardunaldia,
gainera, bide horretan egindako beste urrats bat da, elkarlan hori esparru profesional eta
enpresarialera ere eraman baita, parte hartzen duten profil guztien arteko koordinazioa
indartzeko eta sektorearen egungo erronkei buruzko hausnarketa-gunea zabaltzeko.

Elkarrizketa profesionala

Topaketara ordezkari insitituzionalen eta sektoreko profesionalen arteko elkarrizketa eragiteko
espazio gisa sortu da. Goizean zehar, ADI sustatzen duten erakundeetako ordezkariek eta
birgaitzearen alorreko profesionalek diagnostikoak, ohiko zalantzak eta jarduera-irizpideak
partekatu dituzte, esku-hartze ordenatuagoak, zorrotzagoak eta seguruagoak lortzeko
helburuarekin.

Mahai-inguruen formatuak birgaitze prozesuan agente bakoitzak duen papera aztertzeko
aukera ere eman du: finken administratzaileek jabeen komunitateei ematen dieten laguntza,
arkitektoek eta arkitekto teknikoek diagnostikoan, proiektuan eta obren zuzendaritzan betetzen
duten zeregina, eta eraikuntza-enpresa espezializatuek exekuzioan duten ardura. Horrez gain,
jardunaldiak ikuspegi juridikoari ere heldu dio, erantzukizunen banaketa, agente bakoitzaren
eskumenak eta birgaitze prozesuek izan behar dituzten bermeak azaltzeko.

Erantzun bateratua

Gipuzkoako birgaitzeak gaur egun dituen erronka nagusiei buruzko gogoeta partekatua egiteko
ere balio izan du topaketak. Eraikin parkearen zahartzea, araudi gero eta zorrotzagoak,
energia-eraginkortasuna hobetzeko beharra eta bizitegi-eraikinetan esku-hartze gehiago egitea
dira testuinguru horren ezaugarri nagusiak.


https://drive.google.com/file/d/1fByklMhm-suYLG2TF6qSGvW3ZSTAUKLj/view?usp=drive_link
https://rehabilitatucasa.eus/

Plataformaren ustez, egoera honek birgaitzearen kultura profesionala indartzea eskatzen du.
Etxejabeen komunitateek gero eta erabaki konplexuagoak hartu behar dituzte, bai
esku-hartzeen dimentsio teknikoagatik, baita laguntzen, araudien betebeharren eta
energia-eraginkortasunari lotutako helburuen eraginagatik. Testuinguru horretan, elkargokide
profesionalekin eta enpresa sendoekin lan egiteak ziurgabetasuna murrizten du, jardun
desegokiak saihesten laguntzen du eta azken emaitzaren kalitatea hobetzen du.

Jardunaldi honen bidez, Gipuzkoan fina administratzaileen, arkitektoen, arkitekto teknikoen eta
eraikuntza-enpresen arteko lankidetza esparrua sustatzeko duen eginkizuna berretsi du ADIk.
Helburua, azken batean, birgaitzearen ziklo berriari plangintza handiagoarekin, berme

teknikoekin eta agente guztien arteko koordinazio eraginkorrarekin erantzuten laguntzea baita.

Birgaitze sektorea %

profesionalizatzea

Euskal Herriko Arkitektoen Elkargo Ofiziala, Gipuzkoako
ordezkaritza, Gipuzkoako Aparejadore eta Arkitekto
Teknikoen Elkargo Ofizialak, Gipuzkoako
Administratzaileen Elkargoak eta Ascongik datorren
maiatzaren 15erako Catalonia Donostia hotelean antolatu
duten jardunaldira gonbidatzen zaituzte.

Egitaraua

9.00 h. Ongietorria.
9.05 h. Irekiera instituzionala.

9.15h. Gipuzkoako Birgaitze Mahaiaren aurkezpena. Etxebizitzak birgaitzeko

prozesuaren aurkezpena.

+* Txema Muiioz, Gipuzkoako Obren Eraikitzaileen Elkarteko presidentea
-ASCONGI-.

* Nagore Azuabarrena, Gipuzkoako Aparejadore eta Arkitekto Teknikoen
Elkargo Ofizialeko presidentea -COAATG-.

« Javier Montero, Gipuzkoako eta Arabako Finken Administratzaileen
Elkargoko presidentea -CAFGUIAL-.

* Edurne Aperribay, Euskal Herriko Arkitektoen Elkargo Ofiziala,
Gipuzkoako ordezkaritzako presidentea.

9.35 h. Mahai-ingurua: Etxebizitzak birgaitzeko prozesuan parte hartzen duen
eragile bakoitzaren erantzukizun eta eskumen maila (administratzailea,
arkitekto, aparejadore-arkitekto teknikoa eta eraikitzaileak).

+ Arantxa Aycart, Aycart azterlan Juridikoa.

+ |Igor Urdangarin, CAFGUIALeko Aholkulari juridikoa.

* Jon Azkargorta, COAVN Gipuzkoako aholkulari juridikoa.

+ Esteban Umerez, Ascongiko kontratazio publikoan kalitatea sustatzeko
zerbitzuko aholkulari juridikoa.

10.05 h. Galderen txanda.

10.20 h. Mahai-ingurua: “Gipuzkoako birgaitzearen erronkak”
+ Jose Luis Ausin, Augar Rehabilitacioneseko kudeatzailea.
* Joseba Inunciaba, Estudios Eitzen-eko bazkide eta arkitekto teknikoa.
+« Xabier Aguirre, AGM Arquitectos enpresako bazkide sortzailea.
* Oscar Puente, Cafguial-eko Gobernu Batzordeko 2. kidea.

10.50 h. Galderen txanda.

11.00 h. Jardunaldiaren itxiera + kafea. JOANGO NNZ’

' ™

REHABILITA
hoi i b
™ Tu cAsA



